
மறைவான செயல்களைக் கூறுமாறு செய்து அறிதல். * *
ஒற்றர் தாம் தெளியாது ஐயத்துடன் அரசனுக்குக் கூறுவதில் பயனில்லை என்பதனை அறிக. 587.
588. ஒற்றுஒற்றித் தந்த பொருளையும் மற்றுமோர்
ஒற்றினால் ஒற்றிக் கொளல்.
ஓர் ஒற்றன் ஒற்றின் மூலம் அறிந்து தந்த செய்தியினை மற்றுமோர் ஒற்றினால் ஒற்றறியச் செய்து அறிந்து கொள்ளுதல் வேண்டும்.
ஒற்றர்பழக்க வாசனையினாலும், தன்னயப்பினாலும் ஒற்றப்பட்டாரோடு உடன்பட்டு நின்று மாறுகொளக் கூறுதலும் உண்டு. இங்ங்ணம் கூறுவது உண்மையாக இருத்தல் அரிது. 588.
589. ஒற்றுஒற்று உணராமை ஆள்க உடன்மூவர்
சொல்தொக்க தேறப் படும்.
ஒற்றரை ஆளும் பொழுது ஒர் ஒற்றரைப் பிறிதோர் ஒற்றர் அறியாமல் ஆள்க. ஒற்றர் மூவர் வாயிலாகத் தனித்தனியே அறிந்த செய்தியைத் தெளிந்து உண்மையறியப் பெறும்.
ஒற்றரே ஆயினும் ஒருவருக்கு ஒருவர் அறிய நேரின் சோம்பல் காரணமாக ஒருவர் அறிந்தவற்றையே ஒற்றறிந்த செய்தியாகத் தந்து விடுவர். ஆதலால் ஒற்றர்கள் ஒருவருக்கு ஒருவர் அறிமுகம் ஆகாது என்றார்.
ஒருவர் கூறுவது வைத்துத் துணிதல் கூடாது.ஏனெனில் திறமையின்மை, சோம்பல், விருப்பு,வெறுப்புகளால் ஒரு மனிதர் தவறானவையும் கூறக் கூடும் என்பதால் மூவர் கொண்டு அறிக என்றார். . 589.
590. சிறப்புஆறிய ஒற்றின்கண் செய்யற்க செய்யின்
புறப்படுத்தான் ஆகும் மறை.


	ஒற்றரின் சிறப்பான பணிக்குரிய சிறப்பைப் பிறர் அறியச் செய்யற்க. அங்ங்ணம் செய்யின் அகத்துள்ளதை மறைத்து வைக்கும் திறனற்றுப் புறத்தே வெளியிட்டதாகி விடும்.


- ஆளுநர் தம் ஒற்றுத் தொடர்புடைய உணர்வுகளைப் பலரறிய புலப்படுத்தக் கூடாது. இதனால் ஒற்றரும் கெடுவர். 590.

		 இப்பக்கம் கடைசியாக 9 ஆகத்து 2018, 20:53 மணிக்குத் தொகுக்கப்பட்டது.

